
დანართი N1
აჭარის ავტონომიური რესპუბლიკის განათლებისა და სპორტის სამინისტროს ქვეპროგრამის ტექნიკური, საბუნებისმეტყველო და ჰუმანიტარული მიმართულებების ხელშეწყობა (კლასიფიკაციის კოდი: 051003)
ღონისძიების 50%-70%-100% გრანტის მფლობელი პირველი კურსის სტუდენტების მხარდაჭერა

დებულება
მუხლი 1. ზოგადი დებულება
აღნიშნული დებულება არეგულირებს აჭარის ავტონომიური რესპუბლიკის განათლებისა და სპორტის სამინისტროს (შემდგომში - სამინისტრო) მიერ ქვეპროგრამის ტექნიკური, საბუნებისმეტყველო და ჰუმანიტარული მიმართულებების ხელშეწყობა ღონისძიების 50%-70%-100% გრანტის მფლობელი პირველი კურსის სტუდენტების მხარდაჭერა ფარგლებში კონკურსის გამოცხადებისა და დასაფინანსებელ ბენეფიციართა შერჩევის წესს.
მუხლი 2. კონკურსის ადმინისტრირებაზე უფლებამოსილი ორგანო

1. კონკურსის სრულ ადმინისტრირებას ახორციელებს სამინისტრო. 
2. სამინისტრო შეიმუშავებს და მინისტრის ინდივიდუალური ადმინისტრაციულ- სამართლებრივი აქტით ამტკიცებს:
ა) საკონკურსო განცხადების სამინისტროში წარდგენის ვადებს;
ბ) საკონკურსო განცხადების ფორმას;

გ) საკონკურსო კომისიის შემადგენლობას;
დ) დასაფინანსებლად შერჩეულ ბენეფიციართა მონაცემებს;
მუხლი 3.  კონკურსის პირობები და დაფინანსების წესი
1. ტექნიკური, საბუნებისმეტყველო და ჰუმანიტარული მიმართულებების ხელშეწყობა ქვეპროგრამის ღონისძიების - 50%-70%-100% გრანტის მფლობელი პირველი კურსის სტუდენტების მხარდაჭერა ფარგლებში გათვალისწინებული თანხით დაფინანსდებიან სტუდენტები, რომლებიც 2025 წელს ერთიანი ეროვნული გამოცდების საფუძველზე ჩაირიცხებიან უმაღლეს საგანმანათლებლო დაწესებულებებში: ბაკალავრიატის, მასწავლებლის მომზადების ინტეგრირებულ საბაკალავრო-სამაგისტრო, ვეტერინარიის ინტეგრირებულ სამაგისტრო, დიპლომირებული მედიკოსის/სტომატოლოგის აკრედიტებულ საგანმანათლებლო პროგრამებზე, მოიპოვებენ 50%, 70% ან 100% სასწავლო გრანტს და სრული ზოგადი განათლების დამადასტურებელი დოკუმენტი მიღებული ექნებათ აჭარის ავტონომიური რესპუბლიკის ადმინისტრაციულ ტერიტორიაზე არსებულ რესურსცენტრებზე დაქვემდებარებულ ზოგადსაგანმანათლებლო დაწესებულებებში.
მუხლი 4. დაფინანსების ოდენობა 
1. სტუდენტებზე ქვეპროგრამის ფარგლებში გათვალისწინებული ფინანსური დახმარება გაიცემა ერთჯერადად (ერთჯერადი გასაცემლის სახით), შემდეგი პრინციპით: 

ა) სტუდენტზე, რომელსაც მოპოვებული აქვს 50% სასწავლო გრანტი 500 ლარი;

ბ) სტუდენტზე, რომელსაც მოპოვებული აქვს 70% სასწავლო გრანტი 1000 ლარი; 

გ) სტუდენტზე, რომელსაც მოპოვებული აქვს 100% სასწავლო გრანტი 2000 ლარი.

მუხლი 5. საკონკურსო განცხადების წარდგენა

1. სტუდენტს კონკურსში მონაწილეობის მიზნით, ქვეპროგრამით დადგენილი დოკუმენტაციის  წარმოდგენა შეუძლია მატერიალური ფორმით, აჭარის ავტონომიური რესპუბლიკის განათლებისა და სპორტის სამინისტროში (მის. ქ. ბათუმი, ლ. გუდიაშვილის ქ. N4),   ან ელექტრონული ფორმით  ბმულზე: https://shorturl.at/vvk38
2. სტუდენტმა უნდა წარმოადგინოს:

ა) განცხადება; 

ბ) საქართველოს მოქალაქის პირადობის მოწმობის ასლი; 

გ) აჭარის ავტონომიური რესპუბლიკის ადმინისტრაციულ ტერიტორიაზე არსებულ რესურსცენტრებზე დაქვემდებარებული ზოგადსაგანმანათლებლო დაწესებულების დასრულების დამადასტურებელი დოკუმენტი - სრული ზოგადი განათლების ატესტატის ასლი;

დ) შეფასებისა და გამოცდების ეროვნული ცენტრის მიერ გაცემული ცნობა,  რომელიც უნდა მოიცავდეს შემდეგი სახის ინფორმაციას: სტუდენტის სახელი და გვარი, პირადი ნომერი, ჩარიცხვის წელი, უმაღლესი საგანმანათლებლო დაწესებულების დასახელება, საგანმანათლებლო პროგრამის დასახელება, საგანმანათლებლო პროგრამის საფეხური, მოპოვებული სასწავლო გრანტის ოდენობა;
  ე)  სტუდენტის საბანკო ანგარიში.
მუხლი 6. საკონკურსო კომისია
1. კომისიას ხელმძღვანელობს კომისიის თავმჯდომარე.
2. კომისია განიხილავს კონკურსანტების განცხადებას (საკონკურსო დოკუმენტაციას) და ავლენს დასაფინანსებელ ბენეფიციარებს.
3. საკონკურსო განცხადების განხილვაში, შეფასებასა ან/და შერჩევაში დაუშვებელია საქართველოს ზოგადი ადმინისტრაციული კოდექსის 92-ე მუხლით გათვალისწინებულ პირთა მონაწილეობა.
4. ამ მუხლით გათვალისწინებული პირი შესაბამისი გარემოების არსებობის შემთხვევაში ვალდებულია, საკონკურსო კომისიასა და სამინისტროს აცნობოს თვითაცილების შესახებ.
5. იმ შემთხვევაში, თუ ინფორმაცია საკონკურსო კომისიის წევრის ინტერესთა კონფლიქტის შესახებ სამინისტროსთვის ცნობილი გახდება დასაფინანსებლად შერჩეული  კონკურსანტის მინისტრის ინდივიდუალური ადმინისტრაციულ-სამართლებრივი აქტით დამტკიცებამდე, სამინისტრო უფლებამოსილია იმსჯელოს საკონკურსო კომისიის წევრის შეფასების გაბათილებასთან დაკავშირებით.

6. საკონკურსო კომისია უფლებამოსილია მიიღოს გადაწყვეტილება, თუ სხდომას ესწრება სრული შემადგენლობის ნახევარზე მეტი. 

მუხლი 7. თანხების ჩარიცხვა 
1. სამინისტრო თანხას გასცემს უნაღდო ანგარიშსწორების ფორმით, შერჩეული ბენეფიციარის მიერ წარმოდგენილ საბანკო ანგარიშზე ჩარიცხვის გზით, ეროვნულ ვალუტაში.
2

